
lIl. OUTRAS DISPOSICIONS
CONSELLERIA DO MEDIO RURAL

DECRETO 33/2022, do 3 de marzo, polo que se declara de utilidade publica
e interese social o poligono agroforestal de iniciativa publica de Oimbra, no
concello de Oimbra.

Mediante o Acordo do 15 de novembro de 2021, da Presidencia da Axencia Galega de
Desenvolvemento Rural (Agader), iniciouse o procedemento de aprobacion para o desen-
volvemento do poligono agroforestal de iniciativa publica de Oimbra, no concello de Oim-
bra (Ourense) (DOG num. 247, do 27 de decembro), que motivou a elaboracién do estudo
de viabilidade previsto no artigo 84 da Lei 11/2021, do 14 de maio, de recuperacion da terra
agraria de Galicia, que foi aprobado polo Acordo do 8 de febreiro de 2022, da Direccion
Xeral da Agader, e do que se deduce a conveniencia de levar a cabo o desenvolvemento
do poligono agroforestal e a declaracion de utilidade publica e interese social deste.

A persoa titular da Direccién Xeral da Agader formulou a proposta prevista no artigo 85.1
da Lei 11/2021, do 14 de maio, de recuperacion da terra agraria de Galicia.

Na sua virtude, por proposta da persoa titular da Conselleria do Medio Rural e logo de
deliberaciéon do Consello da Xunta de Galicia, na sua reuniéon do dia tres de marzo de dous
mil vinte e dous,

DISPONO:
Artigo 1. Declaracion de utilidade publica e interese social

Declarase de utilidade publica e interese social o poligono agroforestal de iniciativa pu-
blica de Oimbra, no concello de Oimbra (Ourense).

Artigo 2. Delimitacion do perimetro do poligono

O perimetro do poligono agroforestal € o que figura no documento con codigo de verifi-
cacion electrénica (CVE) r1scy6eAD?9 verificable en https://sede.xunta.gal/cve, sen prexui-
zo da sua posible modificacion segundo o disposto no artigo 85.2.a) da Lei 11/2021, do 14
de maio, de recuperacion da terra agraria de Galicia.

Artigo 3. Vida util minima
A vida util minima do poligono agroforestal sera de dez (10) anos.
Artigo 4. Usos e actividades admisibles e boas practicas agroforestais

Os usos e actividades admisibles, asi como as boas practicas agroforestais aplicables
son as establecidas no estudo de viabilidade aprobado, con coédigo de verificacion electré-
nica (CVE) VpEOdbcrR1, 6i2dfLpwe1 e MgdU5kIf68 verificable en https://sede.xunta.gal/cve,
en que se indican as actividades primarias e secundarias que se determinaron tendo en
conta a zonificacion realizada no catalogo parcial de usos.

Neste caso, como actividade principal, establécense os cultivos agricolas de ciclo curto
e/ou gandaria en extensivo, que prevé o aproveitamento para vacun de carne, gando por-
cino, ovino e cabrun. Calquera das modalidades elixidas debera ser en extensivo e teran
prioridade aquelas explotacions que incluan unha producion integrada e/ou en ecoléxico.

Como actividade secundaria determinase a idoneidade da zona para a plantacion de
arbores para obtencion de froito e/ou gandaria en extensivo; en calquera caso, deberase
manter a vexetacion de ribeira existente e teranse en conta as limitacions sectoriais que
poidan afectar a actividade proposta.

Artigo 5. Autorizacions

Autorizase a Axencia Galega de Desenvolvemento Rural para a redaccion do proxecto
basico do poligono agroforestal co contido previsto no artigo 86 da Lei 11/2021, do 14 de
maio, de recuperacion da terra agraria de Galicia.

Autorizase a conselleria con competencias en medio rural, a través da Axencia Galega
de Desenvolvemento Rural, para a execucion dos procedementos de investigacion da titu-
laridade na forma prevista nos artigos 90 e 19 da Lei 11/2021, do 14 de maio, de recupera-
cion da terra agraria de Galicia.

Autorizanse o érgano territorial competente en materia de medio rural onde radiquen os
predios e a Axencia Galega de Desenvolvemento Rural para a execucion dos procedemen-
tos de declaracion de abandono da forma establecida no titulo IV, capitulo I, da Lei 11/2021,
do 14 de maio, de recuperacion da terra agraria de Galicia.

Autorizase a Axencia Galega de Desenvolvemento Rural para a execucion dos proce-
dementos de reestruturacién da propiedade na forma prevista no artigo 93 da Lei 11/2021,
do 14 de maio, de recuperacion da terra agraria de Galicia.

Artigo 6. Interese publico

A declaracion de utilidade publica e interese social implica o recofiecemento da existen-
cia de razons de interese publico para os efectos da aplicacion da tramitacion de urxencia
do procedemento e aos informes ambientais e sectoriais polos érganos autondémicos e da
Administracion local da Comunidade Auténoma de Galicia, conforme o establecido polo
artigo 85.3 da Lei 11/2021, do 14 de maio, de recuperacion da terra agraria de Galicia.

Disposicion derradeira primeira. Autorizacion para o desenvolvemento

Facultase a persoa titular da conselleria competente en materia de medio rural para
ditar as disposicions complementarias que requira a execucion deste decreto.

Disposicion derradeira segunda. Entrada en vigor

Este decreto entrara en vigor o dia seguinte ao da sua publicacion no Diario Oficial de
Galicia.

Ourense, tres de marzo de dous mil vinte e dous

Alberto Nufez Feijoo
Presidente

José Gonzélez Vazquez
Conselleiro do Medio Rural

